Trajce Nacev
 Конзерваторско - реставраторски работи на објект Храм 2012 година
Отстранување на растреситиот градежен материјал од објектот, пос​та​ву​вање на контролни сонди и решавање на темелните партии:

Северна страна:


Отстранување на камените блоковите од скалите, а потоа и на растреситиот материјал од субструкцијата врз која биле поставени камените блоковите од скалите.

Поставување на контролна сонда покрај првиот ред од скалите, со цел да се утврди состојбата на субструкцијата. Доколку констатираме деструкција, тогаш целата субструкција и камените блокови од крепидомата кои ги за​гра​дуваат скалите од двете страни треба да бидат отстранети. На место на старата субструкција ќе биде поставена нова поширока, а и со поголема дла​бочина од претходната, но не повеќе од 0.80 м. Субструкцијата да биде из​ве​де​на со кршен камен кој ќе биде поврзан со продолжен малтер. Целата оваа пос​тапка е за да не дојде повторно до деструкција на субструкцијата на овој дел од објектот. 

Доколку не се констатира деструкција на субструкцијата, и не се вршат до​​полнителни конзерваторски работи на истата, тогаш треба да се пристапи кон затварање на контролните сонди.


По затворањето или решавањето на деструцкијата на субструкцијата ќе бидат создаени услови за решавaње на лежиштата (субструкцијата) на ка​мените блокови од скалите. Притоа треба особено да се води сметка за ле​жиштата на скалите односно да се направат пет лежишта за камените бло​ко​ви, од кои кај првите три реда се констатирани блокови, а кај четвртиот и петиот ред се констатирани негативи од камените блокови. Лежиштата мора да бидат со иста висина и ширина, како во четвртиот и петтиот ред, каде се сочувани, а според пресметките врз основа на сочуваните елементи. Суб​ст​рукцијата треба да биде изведена со  кршен камен поврзан со продолжен малтер.

Монтирање на отстранетите и новите (доколку бидат откриени со до​пол​ни​телните конзерваторско археолошки истражувања) блокови.

По решавањето на деструкцијата на темелните партии, односно со пос​тавување на нова субструкција ќе бидат созадани услови да се вратат сите блокови на местата, каде истите биле поставени пред нивното от​с​тра​ну​ва​ње. 

Блоковите да бидат вратени на подлога од продолжен малтер, да имаат иста висинска кота како пред вадењето. Посебно внимание при враќањето на блоковите да се обрне на блоковите од скалите доколку се дојде до кон​ста​тација дека истите треба да бидат отстранети поради оштетувања на суб​ст​рукцијата од скалите. Блоковите по враќањето на скалите треба да имаат иста висинска кота како пред вадењето. 

Останатиот простор од скалите на кој не се констатирани негативи од ка​мените блокови односно од лежиштата треба за 0.10 до 0.20 м да биде по​ви​сок од петиот ред.

Јужна страна:

На јужната страна е сместен влезот во подземниот дел (хипогеум) на храмот. Влезот е во добра состојба со ислучок на надвратникот кој недостасува. Предложени се две решенија: поставување на блок во функција на надвратник или оставање на ситуацијата во изворна состојба. Можеби со истражувањата ќе биде откриен оригиналниот надвратник. Блоковите од кре​пидомата како и вертикално поставените се исто така во добра состојба. Иако практично меѓу блоковите нема фуги, се забележува мало нарушување на состојбата, односно делумно одвојување само на спојот меѓу источниот довратник и вертикалниот блок од кубусот.

По археолошкото доистражување потребно е да се направи контролна сонда покрај ѕидот со цел утврдување на состојбата на субструкцијата. До​кол​ку се констатира оштетување на субструкцијата, да се примени истата по​стапка, како кај субструкцијата на северниот дел на храмот. 

По завршените конзерваторско - археолошки истражувања во делот пред вле​зот во подземните простории во храмот и разјаснување на двете фази на пра​говите, ќе се донесе одлука за конзерваторските зафати на влезниот дел. До​колку се констатира дека влезот во првата фаза е оригиналниот влез, ќе се пристапи кон ослободување на влезот од градежниот материјал од под​оц​неж​ната градежна фаза. 

Источна страна:


По извршеното археолошко доистражување на просторот ќе бидат создадени услови за отпочнување со конзерваторско - реставраторски работи на овој дел од објектот. Отстранување на блоковите кај кои е констатирана деструкција (поместени од својата пробитна основа). 

Отстранување на субструкцијата (темелната основа) на источниот ѕид сè до позиција каде ке биде констатирана основа во добра состојба, врз која би можело да започне процесот со поставување на нова темелна основа. Доколку во текот на отстранувањето на субструкцијата, не наидеме на добра подлога односно основа врз која би можела да се започне со конзрваторските работи тогаш ке треба целата субструкција да се отстрани, а на истото место да се направи нова поширока и подлабока темелна основа од постоечката но не поголема од 0.80 м, за да не дојде со текот на времето повторно деструкција на овој дел од југоисточниот ѕид. Субструкцијата да биде изведена од кршен камен поврзан со продолжен малтер. 
Доколку не се констатира деструкција на субструкцијата и не се вршат дополнителни конзерваторски работи на истата, тогаш треба да се пристапи кон затварање на контролната сонда.


Западна страна:
По извршеното конзерваторско - археолошко доистражување на просторот ќе бидат создадени услови за отпочнување со конзерваторско - реставраторски работи на овој дел од објектот. По истражувањето ќе добиеме комплетна ситуација за состојбата на западниот ѕид на храмот.

Доколку констатираме дека нема деструкција на блоковите од кре​пи​домата (доколку се појаваат по истражувањето), тогаш ќе се постави кон​тролна сонда покрај северниот дел на западниот ѕид, за да се утврди со​стој​бата на субструкцијата. Доколку констатираме деструкција, тогаш целата субструкција и камените блокови од крепидомата (доколку бидат от​криени) треба да бидат отстранети. На место на старата субструкција ќе биде поставена нова поширока, а и со поголема длабочина од претходната, но не повеќе од 0.80 м. Субструкцијата да биде изведена со кршен камен кој ќе биде поврзан со продолжен малтер. Целата оваа постапка е за да не дојде повторно до деструкција на субструкцијата на овој дел од објектот. 

Доколку не се констатира деструкција на субструкцијата, и не се вршат до​полнителни конзерваторски работи на истата, тогаш треба да се пристапи кон затварање на контролните сонди.


Просторија 1:
Решавање на арките на преминот од преградниот ѕид помеѓу просторија 1, и надѕидување на нишата во просторија 2.
Отстранување на оштетените камења и тули од арките и нишата. За​т​ва​рање на арките во ист опус од камен и тула поврзани со варов малтер. Над​ѕи​дување на нишата и оштетувањата на источниот ѕид, да биде изведено во opus incertum со нагласени редови од делкан камен (зеленкаст пешчар) повр​зан со варов малтер. 
Конзерваторско – реставрторските работи на оштетените делови од сводот на Просторија 1 и 2.

Поставување на ремината на оштетените делови од сводот на Просторија 1 и 2. Поставување на првиот ред од камен, кој го формира внатрешното лице. Поставување на еден ред (0.15 м) на кршен камен во продолжен малтер кој ќе го формира надворешното лице на сводот.

Конзерваторско - реставраторски работи на подовите во Просторија 1 и 2.

Подовите во просторите 1 и 2 се од набиена земја. Бидејќи кај нив имаме констатирано спуштање на земјата, потребно е истите да бидат вратени во првобитната позиција односно со висинската кота која ја имаме констатирано врз остатоците на малтерисаните површини во долните партии на ѕидовите на просторија 1.

- Поставување на еден ред камен.

- Поставување на глинеста земја и нејзино нивелирање.  

Затварање на фугите
Затворање на фугите да се изведе со продолжен малтер и по потреба да се патинира малтерот со оксидна боја. Притоа треба да се води сметка пред се за круната на ѕидовите и за субструкцијата кај скалите каде средишниот дел треба да биде незабележливо повисок од ивиците, за да може атмосферската вода да не се задржува на овој дел од ѕидовите. Исто така треба да се внимава и за подовите во наосот и пронаосот каде исто треба да не се задржува атмосферска вода.

Целта на конзерваторско-реставраторските работи е со максимална кон​зер​вација и минимална реконструкција на објектот Храм да биде доведен во функција на презентација пред научната и пошироката културна јавност.

